
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET E PJESSHME  PËR KRYETAR  KOMUNE, TË DATËS  24.02.2008, NË KOMUNËN PASKUQAN DHE  TË DATES 27.07.2008 NË KOMUNËN KASHAR 
Komisioni Qëndror i Zgjedhjeve në mbledhjen e datës 10.09.2008, me pjesëmarrjen e:

Çlirim
GJATA-

Kryetar

Flamur
ÇATO-

Zv/Kryetar 

Dodë
PRENGA-

Anëtar

Fatmir
KUMBARO-
Anëtar
Genti 
SHALA-

Anëtar

Klement
ZGURI-

Anëtar

Shkëlqim 
HYSI- 

Anëtar
Shqyrtoi çështjen me:

OBJEKT:
Hapjen e kutive të votimit dhe kutive të materialeve zgjedhore të përdorura në zgjedhjet e pjesshme  për kryetar komune, të datës  24.02.2008, në Komunën Paskuqan dhe të dates 27.07.2008 në Komunën Kashar 
BAZA LIGJORE: 
Neni 29, pika 1, dhe neni 180, pika 6, të ligjit nr. 9087, datë 19.06.2003 “Kodi Zgjedhor i Republikës së Shqipërisë“, i ndryshuar, dhe Udhëzimi i KQZ-së nr. 1, datë 30.01.2006.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmeve; 

V Ë R E N
Gjatë periudhës janar 2008 shtator 2008 Presidenti i Republikës përkatësisht me Dekretin nr. 5573, datë 14.01.2008 caktoi datën 24.02.2008, për zhvillimin e Zgjedhjeve të Pjesshme për Kryetar Komune në Komunën Paskuqan, dhe me Dekretin nr. 5772, datë 24.06.2008 caktoi datën 27.07.2008, për zhvillimin e Zgjedhjeve të Pjesshme për Kryetar Komune në Komunën Kashar.

Komisioni Qendror i Zgjedhjeve me vendim nr. 46, datë 29.02.2008, ka shpallur rezultatin përfundimtar të Zgjedhjeve të pjesshme për Kryetar Komune në Komunën Paskuqan dhe me vendim nr. 76, datë 01.08.2008, ka shpallur rezultatin përfundimtar të Zgjedhjeve të pjesshme për Kryetar Komune në Komunën Kashar. Pas përfundimit të proçesit zgjedhor, KZQV Komuna Paskuqan dhe KZQV Komuna Kashar kanë dorëzuar në KQZ materialin zgjedhor. Duke qenë se afatet për ankimimet për këto zgjedhje kanë përfunduar, duhet të realizohet hapja e kutive të votimit dhe kutive të materialeve zgjedhore dhe seleksionimi i dokumentacionit dhe materialit zgjedhor të gjetur brenda tyre, në përputhje me përcaktimet e nenit 180 te Kodit Zgjedhor. Proçedura që do të ndiqet gjatë këtij proçesi do të jetë në përputhje me përcaktimet e bëra në Udhëzimin nr. 1, datë 30.01.2006 “Për hapjen e kutive të votimit kutive të materialeve zgjedhore dhe  administrimin e dokumentacionit zgjedhor të gjetur në to, pas përfundimit të zgjedhjeve”
PER KETO ARSYE

Komisioni Qendror i Zgjedhjeve bazuar në nenin 29, pika 1, dhe nenin 180, pika 6, të ligjit nr. 9087, datë 19.06.2003 “Kodi Zgjedhor i Republikës së Shqipërisë“, i ndryshuar, dhe Udhëzimi i KQZ-së nr. 1, datë 30.01.2006.
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet e pjesshme për Kryetar Komune në Komunën Paskuqan.
2. Të hapë kutitë e votimit dhe kutitë e materialeve zgjedhore të përdorura në Zgjedhjet e pjesshme për Kryetar Komune në Komunën Kashar.
3. Hapja e kutive të votimit do të fillojë në datën  10.09.2008 dhe do të përfundojë në datën 16.09.2008.
4. Hapja e kutive dhe administrimi i dokumentacionit zgjedhor dhe materialeve brenda kutive të votimit të bëhet sipas Udhëzimit nr. 1, datë 30.01.2006. 

5. Të miratojë, konsumin e bazës materiale që do të përdoret për sistemimin e kutive të votimit dhe kutive të materialeve zgjedhore, sipas lidhjes nr.1 bashkëlidhur këtij vendimi
Ky vendim hyn në fuqi menjëherë.

            Nr . 77 i vendimit             Data  10.09.2008 e vendimit
          Ora 10.00 e vendimit
Për hapjen e kutive të votimit dhe kutive të materialeve zgjedhore të përdorura në zgjedhjet e pjesshme  për kryetar komune, të datës  24.02.2008, në Komunën Paskuqan dhe të dates 27.07.2008 në Komunën Kashar

